
XJATEN, MOSTRI U IHIRSA
FIT-TWEMMIN MALTI

Bhal fkollox, fid-dinja nsibu l-oppost tal-oggett. Ghalhekk ghandna l-ilwien ab-
jad u iswed, it-twil u l-gasir, l-irgig u l-ofixon, it-tajjeb u |-hazin. Dawn tal-ahhar
huma l-opposti li se nittrattaw illum ma’ Martin Morana, folklorista. Hu jwasslil-
na taghrif li jurina li I-bniedem minn dejjem kien jemmen li fhajtu hemm |-allat
u spirti tajbin li jghinuh fil-bzonnijiet tieghu, kif ukoll ohrajn li geghdin hemm,
lesti biex jaghmiu \-fiazen u 1-fsara. Bosta jermmmnu i -najja a tiddependix
biss fuqg dak li wiehed jaghmel hu minn jeddu, izda hi kkontrollata skont kemm
jinterferixxu dawn [-ispirti. Dawn il-Rsibijiet kienu u ghadhom imtambrin tista’

tghid fbosta kulturi madwar id-dinja kollha.

Martin, kif nistghu nghidu li
bdejna bit-twemmin
tal-allat fostna?

Dags 800 sena gabel Kristu,
il-Feni¢i 1i gew Malta gabu
maghhom l-allat taghhom
kif ukoll dawk Egizzjani,
ghax dawn kienu jemmnu
fihom ukoll. Xi whud minn
dawn l-allat kienu twajbin u
jaghmlu 1-gid, waqt li ohrajn
kienu ta’ hazen kbir u dejj-
em lesti li jaghmlu d-deni.
Fis-sebghinijiet kien instab
amulett tal-bronz f’qabar
tal-Virtu r-Rabat, li fih kellu
talba miktuba fuq papiru. Ir-
ras tal-amulett kien iddisin-
jat bil-wic¢é ta’ Horus, wiehed
mill-allat Egizzjani, dak Ii
jhares lill-mejtin mid-deni.
It-talba nkitbet f’isem Isis,
l-alla twajba, biex tipprotegi
1 sid l-amulett mill-ispir-
ti hziena 1i seta’ jiltaga’
maghhom wara mewtu.

Kemm nistghu nghidu li
l-ewwel Maltin ingarrew
minn dan it-twemmin
tal-Feni¢i, li kienu waslu fuq
xtutna, u ma’ xiex wasalna
nxebbhu lix-xitan?

Fit-twemmin Nisrani, il-
Maltin minn dejjem kienu
jemmnu li hajjithom setghet
tkun mhedda mill-ispirti hzi-
ena, izda l-aktar mix-xitan li
kien hadha kontra Alla u li
issa qieghed fl-infern igalleb

il-¢gmamar . tan-nar bil-fur-

kettun f’idu, waqt li jippjana
kif ser ikaxkar kemm jista’
bnedmin lejn l-infern wara
mewthom.

II-Maltin, Insara fidili sa
ruh ommhom, kienu mghall-
min li ghandhom izommu 'l
boghod mill-hazen u l-hsara
fizika u spiritwali li dan il-
Prinéep tad-Dlamijiet seta’
jaghmel. Meta xi haga tmur

zmer¢ nghidu, ‘deffes denbu
x-xitan’ Dan l-ghadu jew ‘av-
versarju’ ta’ Alla (ghax l-isem
‘xitan’ bl-Gharbi u bl-Ebrajk
ifisser hekk), tajnieh bos-
ta xebh, kemm ta’ bniedem
ikrah, kif ukoll ta’ xi annimal
jekk mhux ukoll ta’ mostru.

Nghid sew li lix-xitan
insibuh anki fit-Testment
il-Gdid u hu moghti isem
partikulari?

Fit-Testment il-Gdid naqraw
li x-xitan kien ittanta lil Kris-
tu, fid-dezert (tou satana,
Mk. 1.12-13). Hemm ukoll ep-
isodju iehor fil-hajja ta’ Kris-
tu fejn dan ezoréita x-xitan
minn bniedem li kien ippos-
sedut. (Lk. 11., 20-22). Meta
I-Bibbja ngalbet ghall-Grieg,
l-isem tax-xitan kien trad-
ott bhala diabolos. Ix-xitan
kellu isem iehor apparti dan,
Luc¢ifru, 1li kien imsemmi
fil-Bibbja bhala dak Il-ang-
lu li ssuppervja kontra Alla.
Intant il-Maltin Zammew
I-aktar mal-isem Semitiku,
li gej mill-Gharbi, ghax anki
fi Zzmien meta 1-Maltin kienu
Musulmani, ix-xitan jissem-
ma kemm-il darba fil-Quran.

Minn CHARLES B. SPITERI

Ghaliex tahseb li I-Maltin
ma jirreferux ghax-xitan
b’ismu, izda tista’ tghid
dejjem b’xi titlu iehor
assocjat mieghu?

Hu x’inhu ismu, tantil-Maltin
jibZghu minn dan l-ispirtu ta’
gawwa hazina li langas b’is-
mu ma jiehdu gost isemmuh.
Ghaldagstant holqulu lagmi-
jiet, fosthom ‘Dak ta’ denbu
twil), ‘Ta’ taht San Mikiel, ‘Ta’
barra minn hawn’, ‘Karfusu,
u ohrajn.

Izda barra dawn
il-lagmijiet, sa minn
Zminijiet imbieghda,
kellna vvintati ohrajn li
n-nies ta’ diversi pajjizi
attribwixxewhom
lill-hazen, li naturalment
hu rapprezentat mix-Xitan.
[llum, dawn il-lagmijiet
qajla ghadna nisimghu
bihom. Tista’ taghtina xi
hjiel jew taghrif fughom?

Mela le. Ha nsemmilek num-
ru minn dawn l-ismijiet u
lagmijiet ohrajn li 1-Maltin
taw lix-xitan. Nibda:

+ BLIS: Isem iehor ghax-xi-

tan. Fil-Lexicon ta’ Mikiel An-
ton Vassalli, insibu hekk, ‘[...]
diabolus, diavelo. Ghandek
ras ta’ Blis’- ras ta’ xitan; sei
ostinatissimo’. Erin Serra-
cino Inglott jghid hekk, ‘[..]
Blis (pl. Iblies). Id-dimonju.
Kelma li gejja mill-Gharbi ib-
lis jew eblis.

~ BERBUX jew BREJBEX
(diminuttiv). Fil-Lexicon,
Vassalli jikteb hekk: ‘[...] pL
briebex. diavolo che tenta.
Tentatore.! Erin Serracino
Inglott jghid hekk: [..] Minn
Berbuxu, wiehed li jberbex
(hawwadi), Lué¢ifru, Belzeb,
u Tal-Infern’.

- FERGHUN: Xitan zghir,
minghul. Appellativ ghal xi
tifel imgareb. Bniedem 1i hu
ta’ karattru galil u midghi.
Orig. Gharb. farawun, 1i biz-
zmien bdiet tfisser ukoll
prin¢ep hazin u tirann. Mik-
iel Anton Vassalli jittraduci
din il-kelma bhala, diavolue-
cio.

- GRENG jew GRENG: Isem
li sibtu fid-Damma, ta’ Agius
de Soldanis (¢. 1750 — 1767).
Dan jghid biss, demonio. La
E. Serracino Inglott u langas
J. Aquilina. ma jaghtuha din
il-kelma. Ippruvajt ingalleb

Fit-twemmin Nisrani, il-Maltin minn dejjem
kienu jemmnu li hajjithom setghet tkun mhedda
mill-ispirti hziena, izda l-aktar mix-xitan li kien hadha
kontra Alla u li issa qieghed fl-infern igalieb il-gmamar
tan-nar bil-furkettun fidu, waqt li jippjana kif ser
ikaxkar kemm jista’ bnedmin lejn I-infern

wara mewthom

fid-dizzjunarju Taljan u Sqa-
lli ghat-tifsira etimologika,
biss ma sibt xejn. L-iktar li
stajt ingarreb bi ftit fan-
tasija, hi l-kelma grenza, li
tfisser gilda mkemmxa sew
— forsi b’dan wiehed gieghed
igabbel lix-xitan ma’ xi hadd
xih u b'gilda mkemmzxa. s
- KARFUSU: Skont Agius
dan Soldanis, dan kien ukoll
wiehed minn hafna appel-
lativi moghtija lix-xitan.
Kien hemm loghba 1i t-tfal
kienu jsejhulha b’dan l-is-
em. Sqal. chifarusu. corto
e gobbo. I-istess hawn ged
naraw karatteristiéi ta’ kruha
moghtija lix-xitan. Ara: KAR-
FUSU u TKARFAS.

Kemm setghet hadmet
il-fantasija u forsi
I-mitologija biex kompliet
tinholoq is-sura li biha
nharsu lejn kull hazen
misthajjel?

Sforz il-biza’ u l-fantasija ta’
mohhu il-bniedem emmen
f'ghajdut strambi u tghab-
ba b’hafna superstizzjonijiet
dwar diversi kreaturi sopra-
naturali ohrajn. Kull saram
li I-bniedem jiltaga’ mieghu
pprova jispjegah billi jwahhal
fl-ispirti hziena. B’hekk ghal
¢erti episodji u fenomeni
naturali’ tal-hajja 1-bniedem
holoq kreaturi ta’ gawwa kbi-
ra u li kienu intenzjonati li
jaghmlu d-deni lill-umanita.
Kien b'dan il-mod li nholoq
certu twemmin mitologiku li
bih wiehed seta’ jasal biex jif-
hem kulma jsehh b’'mod logi-
ku.

1zda nsibu xi ismijiet,
b’relazzjoni max-Xitan, li
hargu bihom il-Maltin, jew li
kienu jemmnu fihom?

Dazgur u nista’ naghtik lista



turi. Kif tara l-informazzjoni
[i se naghtik se nzommha
fil-qosor kemm jista’ jkun.
Ghalmin irid jaqra aktar dwar
xi whud minn dawn il-karat-
tri  jista’ jfittex fil-pagni
tal-website, kliem u storja.
com fis-sezzjoni tal-Ené¢iklo-

_pedija.
Perezempju kien hemm
I-GHUL. Fil-folklor, 1-ghul

hu x’aktarx ragel goff, bhal
gorf, li minn bniedem kien
jinbidel f’serp. Agius de
Soldanis fid-Damma (€. 1750
- 1767) jittraduci din il-kelma
ghat-Taljan bhala serpe jew
serpente. Il-folklorista, Patri
Manwel Magri jghid li 1-ghul
kien isem iehor ghas-serp li,
skont kif kien jisma’ lix-xjuh
jehidu, kien jghix fl-imsagar.

Intant, fil-folklor Gharbi,
I-ghul hu ragel li jbezza’ u li
jehix wahdu fid-dezert jew
fil-postijiet tad-dfin. Fl-istor-
ja II-Ghul u Daghbub nagraw
li fil-Palestina, il-ghul hu
deskritt bhala ‘gorf 1i jiekol
lin-nies’. Minn dan il-karattru '
tal-folklor Gharbi johrog dak
I-ispirtu 1i bl-Ingliz jissejjah
ghoul. Dan jista’ jirriferi ghal
diversi tipi ta’ spirti.

Martin, ghalkemm nisthajlu
li x-Xitan hu ragel, hemm xi
referenza ghalih, jew dak li
nbezzghu bih, Ii hu tas-sess
femminili?

Zgur li hemm tnejn. Dawn
huma: IN-NANNA GHU-
LA u I-BELLIEGHA. Fir-rig-
ward tan-Nanna Ghula, Gan
Frangisk Abela jirreferi gha-
liha bhala dik il-mara xiha
ghakka u kerha immens li
kienet tghix fil-‘Casale del
Serpente’.

Fil-kaz tal-Belliegha
nsemmu li dan kien I-is-
em ta’ mostru-mara hazi-
na, li kienu jbezzghu lit-tfal
biha. Il-belliegha suppost li

Kien hawn min jemmen li kienet ir-ruh
biss li tkun gieghda tiggerra, waqt li fizikament,
it-tifel jibga® rieqed fis-sodda. Biex wiehed kien jehles
minn din is-sahta kien ikollu bzonn li matul il-lejl
jghodd it-toqob kollha tal-gharbiel. Nassumi li dan
kollu kien jinghad b'nofs cajta

kienet tghix fil-bir, u lit-tfal
kienu jbezzghuhom li jekk
jixirfu rashom fug il-herza
tal-bir, il-belliegha kienet ti-
blaghhom. Il-belliegha tis-
ta’ tkun ukoll ghar li jibla’
lin-nies. Skont hrafa Maltija,
il-belliegha belghet lis-seba’
tfajliet shieh ta’ Selika.

Irriferejna ghall-ahhar

zewg ‘personaggi’ bhala
messaggiera tal-hazen, u
donnu li I-antenati kienu
jridu jsawru f’uliedhom
il-biza’ ghal dak kollu li
ghalihom kien hazin. Thoss
li b’hekk stajna nissilna biza’
7ejjed f'uliedna? Perezempju
jien niftakar ibezzghuni
bil-babaw. X’kien dan
I-imbierek persunagg?

1I-BABAW/BAWBAW kien
karattru  immaginarju li
kienu jbezzghu lit-tfal bih.
Kont tisma’ lil min jghid: ‘Ara
gej il-babaw’ Anki fl-Italja
u fi Franza kienu jbezzghu
lit-tfal bil-bau bau. Fil-fatt,
bit-Taljan jghidu, “se non
la smetti chiamo il Babau!”
(jekk ma tiskotx, insejjah
lill-Babaw). Ukoll f’Venezja
lit-tfal kienu jhobbu jghidul-
hom, ‘Se non stai brave viene
il Babau e ti porta via’ (jekk

ma togghodx sew/bravu, jigi
I-Babaw u jkaxkrek mieghu.
Fil-Karnival ta’ din il-belt,
il-karattru tal-Bau Bau hu
rrapprezentat minn bnie-
dem liebes maskra bajda u
dagna maghmula mill-bizzil-
Ia sewda mdendla maghha.
Din il-maskra tissejjah La
Bauta. Agius de Soldanis (¢.
1750 —1767) jghid li fi Zmienu
t-tfal ukoll kienu jbezzghu lil
xulxin bil-babaw.

Imbaghad insibu wkoll min
isemmi l-Gawgaw, li l-aktar
li kien assocjat kien fi zmien
il-Milied. X’jirrizulta fuq dan
l-imbierek mostru?

I-GAWGAW/KAWKAW:  Fl-an-
tik, bosta kienu jemmnu li

dawk it-trabili jitwieldu f'nof-

sillejl tal-Milied kienu jsiru
Gawgaw: mostru li jbezza.
Skont it-tradizzjoni nsibu
miktub li Kristu ma jihux gost
li t-trabi jitwieldu fil-hin li
twieled Hu.

Skont is-superstizzjonijiet,
dawn it-tfal kienu jkunu ‘ik-
kastigati’, billi kienu mgeghlin
jiggerrew fil-berah wagqt li jk-
axkru xatha warajhom sal-Pa-
ternoster ta’ filghodu.

Kien hawn min jemmen
li kienet ir-ruh biss li tkun

gieghda tiggerra, wagt li
fizikament, it-tifel jibga' ri-
eged fis-sodda. Biex wiehed
kien jehles minn din is-sah-
ta kien ikollu bzonn li matul
il-lejl jghodd it-toqob kollha
tal-gharbiel. Nassumi li dan
kollu kien jinghad b'nofs ¢a-
jta. Jista' jkun li l-isem Gaw-
gaw gej mit-Taljan u li bil-
Malti nghidulu wkoll il-Babaw.
Agius. de Soldanis fid-Damma
jehidlu, kawkaw, waqt 1i Mik-
iel Anton Vassalli jghidlu Gew-
gew. ;
Martin, insibu wkoll
lill-Hares u 1-Imlejka li
ghalkemm jissemmew bhala
xi haga tal-biza’, madankollu
kienu jistghu jservu ta’ gid.
Tagbel ma’ dan il-fatt?

II-HARES: Kemm ghad hawn
min jemmen fil-hares? Ruh,
fatat, jew immagini ta’ spirtu
li jista’ jidher, jinhass jew jin-
stema’ min-nies. Il-hares jis-
ta’ jkun dik ir-ruh ta’ xi hadd
mill-graba mejta jew inkella
essru li hu marbut ma’ binja

jew post partikulari.
Fil-fehma tieghi, l-eti-
mologija ta’ din il-kelma

ghandha x'tagsam ma’ Horus,
li fil-mitologija Egizzjana kien
l-alla li kien jiehu hsieb il-mej-

tin. Horus kien irrapprezentat
fl-ikonografija bhala seger,
[i allura hu wkoll sinonimu
ma’ xi hadd li josserva hafna
(qabbel mal-verb hares). Ghal-
dagstant id-deskrizzjoni ddur
¢irku, ghaliex il-Hares hu dak
l-ispirtu li jara kollox. Mhux
biss; il-Hares jista’ jkun ukoll
dak li jharisna mill-hazen. In-
tant, bl-Gharbi, hares tfisser -
ukoll ‘ghassies’.

L-IMLEJKA: Kelma li gejja
mill-Gharbi. malika 1i tfisser
‘regina’, jew malik li hu r-re.
Ghaldagstant I-‘imlejka’ hi
t-tifla taghhom. I-Imlejka
fil-folklor Malti gieli kienet
imgabbla mal-mara tal-Gaw-
gaw. Anton F. Attard jghid li
din kienet wahda mill-allat
Feni¢i. I-Imlejka setghet tiehu
sura ta’ mara xiha li kienet
izzur id-djar tan-nies fix-xa-
har ta’ Dicembru. Biss, skont
Attard, l-Imlejka kienet tista’
ggib kemm ir-risq tajjeb kif
ukoll id-deni, u biex iggib ir-
risq din kienet trid ixxomm ir-
riha tal-ikel ged jissajjar!

Finalment nigu
ghas-Sarangu, li ghalkemm
mhux xitan, hu marbut
mal-hazen, li hu
rrapprezentat mix-Xitan.
X’kien dan?

Is-SARANGU hu tip ta’ fatat,

. hares jew mostruli jbezza’. Sa-

rangu hu karattru folkloristi-
ku li jidher bhala ragel twil bi
xkora fuq spalltu, dejjem lest
biex jahtaf lit-tfal u jehodhom
mieghu.

Dari, f'Ghawdex, it-tfal
kienu jitrabbew jibzghu minn
dan il-mostrulijiggerra fit-to-
rog, u ghalhekk huma ma
kellhomx jilaghbu barra d-dar

. ghax jekk is-Sarangu jinzerta

ghaddej minn hemm, jigbor-
hom u jehodhom mieghu.
Nghidu, ‘twil dags sarangu’
Sqal. Sarancuni - xi hadd li hu
xahhieh bil-bosta.




